
Бул илимий макалада өлкөбүздүн аймактарындагы 

эмгек ресурстарына, анын ичинде жаштар эмгек ресурс-

тарынын учурдагы абалына жана көйгөйлөрүнө баа берил-

ген. Эмгек ресурстарынын коомдук өнүгүүдө, дүйнөлүк 

масштабда өлкөнүн социалдык-экономикалык абалына, 

өсүп-өнүгүшүнө түздөн-түз таасири жана коомдогу  көп-

төгөн факторлорунан көз карандылыгы, экономиканын 

өнүгүшүнүн негизги фактору катары башка факторлор 

менен өз ара тыгыз байланышта экендиги аныкталган. 

Жаштар эмгек ресурстары чоң экономикалык күч катары 

көрсөтүлгөн, ошону менен бирге жумушсуздардын дээрлик 

көп бөлүгүн түзөрү аныкталган. Кризистик абалда мам-

лекетибиз эмгек ресурстарын жайгаштыруу жана жаш-

тардын жигердүү аракеттерин колдоо, аймактарда орто 

жана чакан ишканаларды түзүү, аны  менен жаш ишкер-

лерди натыйжалуу иштетүү конкреттүү механизмдерин 

иштеп чыгуу сунуштары берилген. Жумуш берүүчүлөр 

жана жумушка жалданып иштегендер да, өзгөчө жаштар 

эмгек ресурстары, алардын сапаттык көрсөткүчтөрү 

аймактык жана улуттук эмгек рынокторунун өзгөрүп 

жаткан талаптарына жана шарттарына ылайыкташы 

керектиги каралган.  

Негизги сөздөр: эмгек ресурстары, экономика, эмгек 

рыногу, жумушсуздук, жаштар жумушсуздугу, эмгек акы, 

турмуш деңгээли, рынок мамилелери, жашоо стандарт-

тары, эмгек мамилелери. 

В данной научной статье дана оценка трудовым ре-

сурсам регионов страны, в частности, проблемам и совре-

менному состоянию молодых трудовых ресурсов. Опреде-

лено прямое влияние трудовых ресурсов на развитие обще-

ства, социально-экономическое состояние страны в миро-

вом масштабе, а также в качестве основного фактора 

зависимость трудовых ресурсов от многих факторов и ее 

влияние на экономическое развитие в тесной взаимосвязи с 

другими факторами. Молодежные трудовые ресурсы пока-

заны в качестве большой экономической силы, и вместе с 

тем определена львиная доля в их в составе безработных. 

Предложены рекомендации по разработке конкретных 

механизмов по распределению, использованию и поддержке 

инициатив молодежи со стороны государства, созданию 

предприятий малого и среднего бизнеса, вместе с тем по 

результативному использованию молодых предпринимате-

лей в кризисной ситуации. Рассмотрена необходимость 

адаптации работодателей и участников рынка труда, осо-

бенно молодежных трудовых ресурсов и их качественных 

показателей изменчивым условиям и требованиям регио-

нальных и национальной рынков труда.     

Ключевые слова: трудовые ресурсы, экономика, 

рынок труда, безработица, молодежная безработица, 

отплата труда, уровень жизни, рыночные отношения, 

стандарты жизни, трудовые отношения.   

This scientific article assesses the labor resources of the 

country’s regions, in particular, the problems and current state 

of young labor resources. The direct effect of labor resources on 

the development of society, the socio-economic condition of the 

country on a global scale, as well as the dependence of labor 

resources on many factors and its impact on economic develop-

ment in close interconnection with other factors, is determined. 

Youth labor resources are shown as a great economic force, and 

at the same time, the lion’s share of them in the composition of 

the unemployed is determined. Recommendations on the 

development of specific mechanisms for the distribution, use and 

support of youth initiatives by the state, the creation of small and 

medium-sized enterprises, along with the effective use of young 

entrepreneurs in a crisis situation, are offered. The need for 

adaptation of employers and labor market participants, espe-

cially youth labor resources and their quality indicators, to the 

changing conditions and requirements of regional and national 

labor markets is considered. 

Key words: labor resources, economy, labor market, unem-

ployment, youth unemployment, labor compensation, standard 

of living, market relations, living standards, labor relations. 

Кайсы гана коомдун өнүгүүсү болбосун, тарых 

тастыктагандай, мамлекеттердин пайда болушу, жок 

болуп кетиши эмгек ресурстарынын сан жана сапат-

тык көрсөткүчтөрүнө түздөн-түз көз каранды.  

Учурда интеграциялык кубулуштарды жандан-

дыруу жана күчөтүү шарттарында эмгек ресурстары 

экономикалык өнүгүүнүн, айрыкча рынок мамилеле-

ринин калыптандыруу мезгилинде, маанилүү фактор-

лордун катарында турат.  

Эмгек ресурстары жана ага тиешелүү болгон эм-

гек рыногу, эмгек мамилелери, эмгек институттары 

теориялык жактан талдоо маселеси жагынан илгерте-

ден бери эле көрүнүктүү дүйнөгө таанымал окумуш-

туулар (К.Маркс, Д. Рикардо, А. Смит, Пигу), тарабы-

нан изилденип келген. Бул багыттын кийинки муун-

дары – Батыш өлкөлөрдүн окумуштуулары (Р.Хар-

род, Е.Домар, У.Ростоу, Х. Лейбенстайн, А.Хиршман) 

[3] өздөрүнүн изилдөөсүнүн көңүл чордонунда алып 

жүрүшкөн. Ошол эле мезгилде, Кыргызстандын оку-

муштуулары тарабынан эмгек темасына арналган ар 

тараптуу көптөгөн экономикалык изилдөөлөр (К.А. 

Абдымаликов, К.Алиев, М.Б.Балбаков Ш.М. Мусако-

жоев П.К. Купуев, А.А. Саякбаева, Р.К. Акназарова) 

жүргүзүлүп, өлкөбүздө эмгектин абалын жакшыртуу-

га, өзгөчө эмгекке жөндөмдүү жаштардын эмгек ме-

нен камсыз болууда жаралган көйгөйлөрдү чечүүгө 

багытталган, илимий жактан негизделген тиешелүү 

сунуштар берилген.  

Эмгек ресурстары коомдук өнүгүүдө обочоло-

нуп каралбайт, ал кандай гана өлкө болбосун, анын 

социалдык-экономикалык абалына, өсүп-өнүгүшүнө 

түздөн-түз таасирин тийгизет жана өзү дагы эконо-

микалык жаратылышы боюнча коомдун көптөгөн 

факторлорунан көз каранды. Демек, эмгек ресурстары 

экономиканын өнүгүшүнүн негизги фактору катары 

башка факторлор менен биргеликте ийкемдүү көрсөт-

күч катары таанылат жана алар менен өз ара тыгыз 

байланышта.  

Теориялык жактан негиздегенде, эмгек ресурс-

тарынын жумушка орношуу, иш менен камсыз болуу 

эволюциясынын жана трансформациялоонун баштап-

кы шарттары олуттуу тобокелдиктер жана атаандаш-

тык менен коштолуп турат – бул мыйзам ченемдүү 

көрүнүш. Демек, анын терс таасирин төмөндөтүү 

үчүн өнүгүп келе жаткан калктын татыктуу жашоо 

деңгээлин камсыз кылуу максатын көздөгөн эконо-

микалык жактан натыйжалуу жана социалдык жактан 

ак ниеттүү эмгек мамилелерин түзүү тутумун уюш-

туруу абзел.  

Ошону менен бирге, натыйжалуу жумуш менен 

камсыз кылуу тутумун түзүүчү өбөлгөлөр менен 

атаандаштык потенциалын камсыз кылган фактор-

лорду белгилөөгө болот [1]: 

- эмгекке жарамдуу калктын, өзгөчө жаштардын, 

эмгек жигердүүлүгүнүн жетиштүү деңгээли; 

- пайдалуу табигый ресурстар менен камсыз бо-

луусу; 

- топтолгон илимий мүмкүнчүлүктөрдүн салыш-

тырмалуу жогорку деңгээли; 

- жаштар тарабынан алган билимдин жетишер-

лик жогорку деңгээли; 

- ар кандай деңгээлдеги адистерди даярдоодо көп 

баскычтуулукту камтыган кесиптик билим берүүнүн 

интеграцияланган тутуму.  

Ошол эле учурда, аталган факторлор, тескери-

синче, иш менен камсыздоодо трансформациялоо то-

бокелдигин туудурушу мүмкүн, натыйжалуу жана ра-

ционалдуу жумушка орношуу үчүн жагымдуу шарт-

тарга да тоскоолдук келтириши мүмкүн [8].   

Бул кырдаалдын негизги себептерин эмнеден 

көрө алабыз: биринчиден, жумуш убактысынын то-

лук эмес режиминде иштөө; экинчиден, мажбур адми-

нистративдик өргүүлөр; үчүнчүдөн, формалдуу эмес 

жана убактылуу иш менен камсыз болуу; төртүнчү-

дөн, эмгек акынын кечиктирилиши; натуралай жана 

көмүскө эмгек акы ж.б.у.с.  

Базар экономикасына өткөндөн бери жогоруда 

аталган стандарттык эмес иш менен камсыз болуунун 

формалары рыноктук өзгөрүүлөрдүн активдешүү-

сүнө, калк арасында калыптанышына жана өсүүсүнө 

алып келди. Айрыкча, бул кырдаалга жаштардын көп-

чүлүк бөлүгү дуушар болууда жана алар чарба жетек-

чилеринен мыйзам чегинде иш алып баруу талапта-

рын койгондо, жумушунан ажыроо коркунучу пайда 

болушу мүмкүн. Ошондуктан, айтылган көйгөйлөр 

мамлекеттик жактан ачык каралып жаштардын эмге-

ги мыйзамдуу түрүндө негизделип, «Жаштардын эм-

гегин коргоо» маселесине тиешелүү нормативдик-

укуктук актылар жана Кыргыз Республикасынын 

Мыйзамдары иштелип чыгып, каралса болмок.           

Ошону менен бирге, эмгек ресурстарынын кан-

чалык деңгээлде жумуш менен камсыз болушу жого-

руда айтылып кеткен көйгөйлөрдөн тышкары, төмөн-

күлөрдөн да көз каранды: 

 экономиканы монополиялаштыруу деңгээлинен; 
 аймактык экономиканын тармактык адистештири-

лишинин деңгээлинен;  
 мамлекеттик деңгээлдеги бирдиктүү комплекс ка-

тары шаардын экономикасын түзүүчү ишканалар-
дын болушу;  

 аймактардагы демографиялык абалдын жогорула-
шы же төмөндөшү (эмгек ресурстарынын кыска-
рышына же көбөйүшүнө алып келет);  

 аймактарда эмгек потенциалын пайдалануу дең-
гээли;  

 реалдуу сектордогу өндүрүштүн техникалык жак-
тан камсыздалышы;  

 эмгек өндүрүмдүүлүгүнүн жана рыноктогу жу-
мушчу кучүнө болгон баанын деңгээли (эмгек 
акынын деңгээли);  

 турак жай менен камсыздалышы жана социалдык-
маданият инфраструктурасынын өнүгүү деңгээли;  

 эмгек ресурстарынын мамлекетке таянып өз ал-
дынча жумуш издөөнү каалабагандыгы;  

 экономикалык көйгөйлөрдүн жалпы өндүрүштүн 
төмөндөшүнө алып келиши;  

 улуттук экономикада жалпы рецессия менен кош-
толгон макроэкономикалык туруксуздук. 

Жогоруда айтылган факторлорду жетишсиз дең-

гээлде баалоо жана талдоо, сөзсүз түрдө жумуш чөй-

рөсүндөгү тобокелчиликтердин өзгөрүп турушуна 

жана жаңы айкын көйгөйлөрдүн келип чыгышына 

алып келиши мүмкүн. Ушул маселелерди социалдык-

экономикалык өзгөрүүлөр мезгилинде ийгиликтүү че-

чүү тиешелүү иш чараларды аткарууну талап кылат. 

Тизмектеп атаганда алар төмөнкүлөр: эмгек мамиле-

лерин либералдаштыруу деңгээлин жогорулатуу; эм-

гек рыногун мамлекеттик жактан жөнгө салуу про-

граммаларын иштеп чыгуу; ийгиликке жана күтүлүү-

чү натыйжага алып келбеген механизмдерден баш 

тартуу; аймактардын өзгөчөлүктөрүн эске алган калк-

ты жумуш менен камсыз болуунун жаңы альтерна-

тивдүү механизмдерин иштеп чыгуу жана аларды жи-

гердүү колдонуу [4].  

Демек, жогоруда айтылгандардын бардыгы, эм-

гек ресурстарын туруктуу жана жетиштүү деңгээлде 

калкты, өзгөчө жаштар эмгек ресурстарын, иш менен 

камсыз кылуу саясатын ырааттуу жүргүзүүдө мамле-

кетибиздин ролун күчөтүүнүн зарылдыгын негиз-

дейт, анткени Кыргызстандын калкынын көп бөлүгү-

нүн базар шартына жараша ыңгайлашуусу жана тие-

шелүү эмгек мамилелеринин калыптануусу дагы эле 

улантылууда. Ашыкча болбосо керек, эгерде мамле-

кет жана тиешелүү бийлик түзүмдөрү тарабынан ке-

лип чыккан көйгөйлөргө жана жетишкендиктерге 

туура баа берилип турса. Биздин оюбузча, жогоруда 

айтылган негиздемелердин баардыгы эмгек ресурста-

рынын билимдүүлүгүнөн түздөн-түз көз каранды. 

Анткени, эмгек келишимин түзүүдө өзүнүн укугунан 

жана милдеттеринен кабар алыш керек. Ушул жерде 

көйгөй жаратпаш үчүн, биринчиден, жер-жерлерде 

ийкемдүү жана ыңгайлуу окутуу системасын жандан-

дыруу маселеси турат, экинчиден, кызматкерлердин 

квалификациясын жогорулатуу жана аларды кайра 

даярдоо иштери каралыш керек [7].  

Мамлекетибиздин эгемендүүлүгүн жарыяланга-

нына 29-жылдын жүзү болуп жатат.  Ошол эле учурда 

өлкөбүздүн аймактарынын социалдык-экономикалык 

өнүгүүсүндө рынок шартына ылайык эмгек мамиле-

лерин жөнгө салуучу механизмдердин иштелип чык-

пагандыгы жана тиешелүү деңгээлде жетишсиз экен-

диги байкалып жатат. Башкача айтканда, практика 

жүзүндө экономикадагы жаңычыл рыноктук мыйзам-

дар менен мурунку системадан калып кеткен эскичил 

эмгек мамилелеринин ортосундагы шайкештиктин 

жоктугу эгемендүүлүк жарыялангандан бери тиеше-

лүү көйгөйлөрдү жаратып келе жатат, бул: жумушсуз-

дук, эмгек акы менен аткарган жумуштун ортосун-

дагы жаралган нааразычылык, жашоо стандарттары-

нын кескин төмөндөп кетиши, үй-бүлө кирешелери-

нин жана калктын көп бөлүгүнүн төлөм жөндөмдүү-

лүгүнүн төмөндөшү, ж.б.у.с.  

Ошондуктан, учурда республика боюнча, өзгөчө 

аймактар, анын ичинде райондор жана айыл жергеси, 

мамлекеттин бирден-бир байлыгы болгон адам ре-

сурстарын, тагыраак айтканда эмгек ресурстарынын 

жаштар канаатын, алардын алган билимин, калыпта-

нып жаткан адискөйлүгүн жана тажрыйбасын, креа-

тивдүү ой-жүгүртүүсүн, чыгармачыл мүмкүнчүлүгүн 

натыйжалуу колдонуу маселеси мамлекеттик дең-

гээлде каралыш керек.  

Кыргыз Республикабыздын эмгекке жөндөмдүү 

жаштар арасындагы жумушсуздуктун көп бөлүгү 

айыл жергесинде, башка кошун мамлекеттер менен 

чектеш территорияларда байкалат, анткени, өлкөбүз-

дүн 65%га жакын калктын калың катмары айыл ай-

мактарында жайгашкан. Белгилеп кетчү нерсе, жого-

руда айтылган жерлерде көп балалуу болуу салттуу 

түрдө сакталган жана демографиялык өсүш негизи-

нен Баткен, Жалал-Абад жана Ош облустарында бай-

калат. Ошондуктан, жаштардын көпчүлүгү айыл жер-

гесинен келип, Жогорку окуу жайларында, атайын 

кесиптик орто окуу жайларында билим алып, област-

тардын борборунан, Бищкек жана Ош шаарларында 

отурукташканга жана өз эмгек жолдорун баштаганга 

аракеттенишет. Айыл жергесине кайткандар өтө аз, 

анткени, алган билимине жараша жумушту табуу 

жана орношуу – жаштар үчүн заманбап оор маселе-

лердин бири болуп саналат, биринчиден, жумуштун 

өзү жок, экинчиден, болсо дагы, эмгек акысы салыш-

тырмалуу өтө төмөн [5].  

Республиканын эмгекке жөндөмдүү жаштары-

нын арасындагы жумушсуздуктун абалынын көз ка-

рашы менен караганда Түштүк региондун облустары 

(Ош, Жалал-Абад, Баткен жана алардын кичи, орто 

шаарлары) активдүү айырмалат. Жергиликтүү өнүк-

түрүү программалардын жана экономикалык интегра-

циянын алсыздыгы, бюджеттик ресурстардын жетиш-

сиздиги, коммерциялык эмес уюмдардын, жеке мен-

чик бизнестердин жана жергиликтүү коомчулуктун 

өнөктөштүк ресурстарды тартуусуунун жетишсизди-

ги эмгекке жөндөмдүү жаштардын жагымсыз аймак-

тардан “айыл – шаар” багытына, андан кийин жакын-

кы жана алыскы чет өлкөргө чыгып кетүүлөрүнүн се-

беби болуп калууда [4]. Иште жумушсуздардын били-

ми жана 15 жаштан 29 жашка чейинки жумушсуз 

жаштардын саны боюнча эсептөөлөр жүргүзүлдү 

(табл. 1).
1-таблица  

Кыргыз Республикасында жана Түштүк региондо 2014-2018-жж. карата15-29 жаштагы 

жумушсуз жаштардын саны (жылдын акырына карата, миң адам) [6] 

 2014 2015 2016 2017 2018 

Кыргыз Республикасы боюнча жалпы:  58246 56010 55579 57578 70869 

16-17 1386 1136 1073 1510 2018 

18-21 6963 6924 6401 6708 7576 

22-29 16922 15188 14762 13491 14245 

Кыргыз Республикасынын Түштүк аймагы боюнча 

Баткен облусу 6045 5910 4988 6267 8954 

Жалал-Абад облусу 12801 12318 13775 16811 23471 

Ош облусу 11894 11165 10971 11724 15564 

Ош шаары 2199 2447 2414 2270 2328 

Кыргыз Республикасындагы жумушсуздук-

тун деңгээли % менен 

8,0 7,6 7,2 6,9 6,2 

Булак: Кыргыз Республикасынын Улуттук статистикалык комитетинин маалыматтарынын негизинде автор тара-

бынан түзүлгөн жана эсептелген. Автору тарабынан Кыргыз Республикасынын Улуттук статистика комитетинин 

“КыргызРеспубликасындагы эмгек жана иш менен камсыз кылуу: 2014-2018” маалыматтарынын негизинде эсептелген. 

Кыргыз Республикасындагы жумушсуздуктун деңгээли үй-чарбалардын бюджеттерине жана жумушчу күчүнө инте-

грациялык тандалма изилдөө жүргүзүүнүн маалыматы боюнча. 

Таблица 1де көрүнүп тургандай, бүгүнкү күндө жаштардын жумушсуздугу өтө актуалдуу көйгөй болуп са-

налат, ал кесиптик даярдыктын жетишсиз деңгээли, өндүрүштүк көндүмдөрдүн жоктугу, жумушка орношуунун 

төмөндүгү, жаштардын жумушка орношуу мүмкүнчүлүгүнө таасирин тийгизет. Демек, жумушсуз жаштар ара-

сында эң көп үлүштү жалпы билим берүүчү мектептердин, атайын орто мектептердин жана кесиптик техникалык 

окуу жайлардын бүтүрүүчүлөрү ээлейт (2-таблица). 
2-таблица 

Жумушсуздардын санын билим боюнча 2014-2018-жж. карата жумушсуздардын санын бөлүштүрүү, (%) [6] 

 

Көрсөткүч 2014 2015 2016 2017 2018 

Жумушсуздар – бардыгы: анын ичинде 58246 56 010 55 579 57 578 70 869 

Жогорку кесиптик 7964 6961 7198 6503 5691 

Атайын орто 11576 11008 10734 10529 8399 

Жогорку орто 30409 29645 30097 33194 44700 

Толук эмес орто 8297 8396 7550 7352 12079 

Булак: Автору Кыргыз Республикасынын Улуттук статистикалык комитетинин маалыматтарынын негизинде тү-

зүлгөн: 2014-2018-жылдарга карата цифралары.  

2-таблица көрсөтүлгөндөй, бүтүрүүчүлөрдүн 

арасындагы жумушсуздук 2018-жылдын 2014-жылда-

гы көрсөткүчкө 17,1% дан 2018-жылы 17,8% га чейин 

көбөйүп баратат, бул өкүнүчтүү факт. Жогорку кесип-

тик жана атайын ортокесиптик жалпы билимдин 

ээлерине келсек, бул жерде жумушсуздардын кыска-

руу динамикасы байкалып жатат 28,5% жана 27,4%. 

Тескерисинен, жогорку орто жана толук орто эмес би-

лимдүүлөр тайпасында жаштардын жумушсуз-

дугунун стабилдүү төмөндөшү 2017-жылга чейин 



 

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 4, 2020 

  

169 

 

 

 

 

DOI:10.26104/NNTIK.2019.45.557 

байкалып, бирок 2018-жылда кескин түрдө жогору-

лашы көрүнүп турат, демек 2014-жылга карата бул 

көрсөткүчтөр бирдей 1,5 эсеге өскөн. Баштапкы жал-

пы суммасы жок, жумушсуздардын саны, ал тургай 

сабатсыз жаштардын саны да 7,9% га кыскарган. 

Бул кыскартуу, эмнекке жарамсыз жаштардын 

эмгек рыногуна таркалышы, ал жерде эмгек акынын 

аздыгына карабастан, билимдүү жаштардын аралашы 

менен атаандаштык чөйрөсүнүн түзүлүшү менен 

негизделди деп ойлойбуз, бул, биринчиден, экинчи-

ден, эмгекке жарамдуу жаштардын басымдуу бөлүгү-

нүн жакынкы жана алыскы чет өлкөлөргө кетиши. 

Үчүнчүдөн, жогорку билимдүү жаш адистердин ми-

нималдык эмгек акыга нааразычылыгы жана ошол 

боюнча келишпестиктин пайда болушу менен 

түшүндүрүлөт. 

Макаланы жазууда, жаш курагы, билим деңгээли 

жана максаттарынын сапаты боюнча бир тектүү 

жаштардын эмгек рыногундагы көйгөйлөрүн иликтеп 

алып чыктык жана ал жерде «жаштар» социалдык то-

бун жашына карата төрт топ эске алынды: 15-17 жаш-

тагы, 18-19 жаштагы, 20-24 жаштагы, 25-29 жаштагы, 

бул топтор бири биринен өзгөчөлөнгөн көйгөйлөрү 

менен мүнөздөлөт. 

Биринчи кезекте, 15-17 жаштагы балдар – бул 

курактагы жаштар өз эмгек жолунда биринчи жолу 

жумушка орношуу, турмушунда жаңы иштөө чөйрөсү 

менен таанышышы менен башталат. Бул топтогулар 

негизинен эмгектин биринчи баскычында эмгек ада-

мы катары калыптанышы жүрөт, эмгек баалуулукта-

ры жана анын ченемдери менен таанышышат, өзгөчө-

лөнгөн өндүрүш жүрүм-турум үлгүлөрүн үйрөнүү жа-

на өздөштүрүү зарылчылыгы жөнүндө кабар алат, 

ошондой элеэ эмгек ишмердүүлүгүнө тиешелүү мү-

нөздөмөлөрү менен кошо эмгекке болгон муктаждык-

тардын даамы менен да таанышат.  

18-19 жаш курактагы жаштар жаңы жашоо шарт-

тарына көнүү каалоосу менен мүнөздөлөт, аларга 

эмгек жүрүм-турум жөнүндө талаптары менен кенири 

таанышышат жана аларга кесиптик багыт берүү ке-

рек.  Бул жаштар тобу базар мамилелерин объектив-

дүү деп кабыл алууга, коомдогу өзгөрүүлөргө жана 

кесиптин өзгөрүшүнө оңой ылайыкташууга даяр. 

20-24 жаштагы жаштардын өкүлдөрүнүн көпчү-

лүгүндө ортобилими жана кесиби бар. Биздин талаа 

изилдөөбүзгө ылайык, көпчүлүк учурда кесиби жок 

экендиги аныкталды, бул жерде кесиптик кайра даяр-

доо, кээде кесиптик калыбына келтирүү маселеси 

курч бойдон калууда. 

Эмгек рыногуна биринчи жолу келген 25 жаш-

тан жогорку жаштардын арасында университеттин 

бүтүрүүчүлөрү дагы бар. Бул курактагы жаштар эм-

гекке жана социалдык туруктуулукка, экономикалык 

көз карандысыздыкка жана кесиптик өзүн-өзү анык-

тоого жетишүү мезгилин башташат. 

Белгилей кетүүчү нерсе, Кыргызстандын аймак-

тарында жогорку окуу жайлардын жана колледждер-

дин бүтүрүүчүлөрү жумушка орношуу зарылчылыгы-

нын негизинде тиешелүү көйгөйлөр пайда болуп эм-

гек рыногунда абалды курчутууда.  

Жогоруда айтылгандардын негизинде келечек-

теги жакынкы жылдар аралыгында (3-5 жаш) жаштар 

арасындагы жумушсуздук тенденциясы улана берет 

жана жумушсуздардын жалпы санынын 45-50% дең-

гээлинде кала берет. Бул процесс биринчи кезекте 

айыл жеринде жогорку түшүмдүүлүктүн сакталышы 

жана базар мамилелери өнүккөн шаарларда жумушчу 

күчүнүн кыскарышы менен байланыштуу. 

Жумушчу күчүн колдонууга жер таппай калган 

жаштар республиканын борбор шаарларына гана 

эмес, ошондой эле тышкы эмгек мигранттарынын са-

ны көбөйүп жаткан КМШ өлкөлөрүнө, Россияга жана 

Казакстанга салыштырмалуу чет жактарга көчүп ке-

түүгө аргасыз болушат. 

Бирок, жашоо тажрыйбасынан көрүнүп турган-

дай, тышкы эмгек миграциясы калктын эмгекке жа-

рамдуу бөлүгүнүн азайышына алып келет, өлкөнүн 

адам ресурстарынын жигердүү потенциалын, айрык-

ча экономикалык жашоого жаңы гана кирген бөлүгү-

нүн сан жана сапаттык көрсөткүчтөрүнүн кескин 

түрдө төмөндөшүнө алып келет. 

Рыноктук реформалар башталган күндөн тартып 

29 жылга чукулдап бара жатат, бул жылдар менен 

жаштардын эмгекке жарамдуу бөлүгү бойго жетип, 

жаштары өйдөлөгөн сайын басымдуу прогрессивдүү 

бөлүгү өзүбүздүн өлкөбүздө өзүн керектүү катары 

сезбейт жана жогорку деңгээлде эмгек акы алуу мак-

сатында өзүн-өзү көрсөтүү мүмкүнчүлүктөрүнүн не-

гизинде, экономика жана коом үчүн пайдалуу чыгар-

мачылык аракеттерди жасай турган жерлерде жумуш 

издөөгө аргасыз болот.  

Биздин көз караш боюнча, мамлекетибиз дүйнө-

нүн абройлуу жогорку окуу жайларында билим алган 

мекендеш жаштарыбыздын «алтын жаштар» бөлүгү-

нө өзгөчө көңүл бурушу керек. Эгерде мамлекетибиз 

аларды кармай албай, б.а. жумуш орду менен камсыз 

кылбаса, анда биз аларды аргасыздан жоготуп алы-

шыбыз мүмкүн. Белгилей кете турган нерсе, ал эки 

гана себептен турат: биринчиден, окуп, тажрыйба 

топтоп өз мекенине кайтып келген жаштар, экинчи 

топ -  кайтып келгенден кийин жумушка орношууга 

колдоо таппаган («ак каргалар» деген түшүнүк, 

негизинен өзүнүн адаттан тышкары креативдүү, б.а. 

чыгармачыл ой-жүгүртүүсү, көйгөйдү көрө алган, 

аны талдаган жана чечүү жолдорун билген, ошону ме-

нен бирге белгилүү атаандаштыкты жараткан, илим-

дүү-билимдүү жашиардын бөлүгү) [9].  

Айтып кетчү нерсе, жер-жерлерде жумушсуз-

дукту азайтуу, калктын жашоо деңгээлин жогорула-

туу сыяктуу көйгөйлөрдү инвестицияларды тартуу 

мамлекеттик саясаты менен тыгыз байланышкан. 

Өткөн жылы Кыргызстанда негизги капиталга болгон 

инвестициялар киши башына орто эсеп менен 8,1 млн. 

Сомду түздү, Бишкек шаарында бул көрсөткүч – 13,6 

млн. Сомду, Жалал-Абад облусунда – 8,2 млн. сомду, 

Ысык-Көл облусунда – 24,6 млн. сомду түздү.  Жого-

руда аталган территорияларга мамлекеттик инвести-

циялардын көлөмүндө капиталдык салымдардын үлү-

шү 2,5-3% түзгөн. Ошол эле учурда, жумушсуздуктун 

жогорку деңгээли менен мүнөздөлгөн Кыргызстан-

дын башка аймактарында – Нарын жана Талас облус-

тарында, киши башына инвестициялар 0,4 млн. сом, 

Чүй облусу – 0,6 млн. сом (1 топ). Ортоңку топко Жа-

лал-Абад, Ош жана Баткен облустары кириши мүм-

күн, ал жерде киши башына инвестициянын үлүшү 

орто эсеп менен 8,07 жана 2,8 жана 3,2 млн сомду 

түзөт (2-топ). 

Демек, ушул аймактардагы мамлекеттик капи-

талдык салымдардын үлүшү чоңдук тартиби боюнча 

1-топтун аймагынан ашып түшөт, башкача айтканда, 

Кыргызстандагы инвестициялардын жалпы көлөмү-

нүн 15-36% дан ашат, бирок бул жумушсуздук көр-

сөткүчүнөн жогору болгон аймактарга таасирин тий-

гизбейт. 

Ошентип, Кыргызстандын аймактарындагы ин-

вестициялык ресурстардын калыптанышы жана жы-

лышы процесси белгилүү бир кесиптик жөнгө салуу-

ну жана өркүндөтүүнү талап кылат. Ошону менен 

бирге эмгек ресурстарынын бирден-бир көйгөйү – 

эмгекке жөндөмдүү калкты иш менен камсыз болуу 

маселесин кароодо сөзсүз түрдө жеткиликтүү турак 

жай рыногун өнүктүрүү сыяктуу социалдык маселе-

нин жетишсиз өнүгүшү шартында алардын кызыкчы-

лыктарын эске алышы керек [2]. Бул маселелерди че-

чүүдө мамлекеттин эң башкы максаты ата-мекендик 

салыктык жана финансы-насыялык саясатты инвести-

циялардын мүмкүн болушунча жогорку экономика-

лык жагымдуулугун камсыз кылууга багыттоо болуп 

саналат. Эске ала турган нерсе, мындай саясатты  эм-

гек ресурстарынын жетиштүү даярдыгы бар, бирок 

рынок шартына ылайыктуу кесиптик деңгээлди  жо-

горулатуу мүмкүнчүлүгү жогору аймактарда Талас, 

Нарын, Чолпон-Ата, Токмок, Каракол ж.б.у.с. район-

дордо жана региондордо жигердүү жүргүзсө болот.  

Учурдагы болуп жаткан - дүйнө жүзүн дүрбө-

лөңгө салган COVID-19 пандемиясы да заманбап жу-

мушсуздуктун дагы бир чоң кесепети болууда. Себе-

би пандемиянын айынан дүйнөлүк экономика, анын 

ичинде Кыргызстан өлкөсү, чоң өзгөрүүлөрдүн ал-

дында турат. Миграциянын тескери толкуну, б.а. ме-

кенине кайтып келүү кыймылы активдеше баштады. 

Бул жерде жумушсуздукка кабылгандар негизинен 

16-28 жашка чейинки жаштар. Ар бир мамлекет өзү-

нүн мекендештерин тосуп алуу, пандемияны алдын 

алуу процедуралары менен алек болууда. Пан-демия 

бүтөт, андан ары кайтып келген мигранттарды мамле-

кетибиз экономиканын кайсы жактарына багыттайт – 

ушул маселе келечекте көйгөй жаратышы мүмкүн, 

ошондуктан, учурдагы жергиликтүү бийлик органда-

рынын эң башкы максаты кайтып келген мигрант-

тардын тажрыйбалуу өкүлдөрү менен биргеликте на-

тыйжалуу механизмдерди иштеп чыгыш керек.  

Мына ошентип, белгилей кетчү нерсе, эконо-ми-

канын глобалдашуусу жана жүрүп жаткан интегра-

циялык процесстер шартында, жумушчу күчкө бол-

гон суроо-талап көлөмү жана ага мүнөздүү өзгөчөлүк-

төр социалдык-экономикалык кырдаалга карата өзгө-

рүлүп турары баарыбызга белгилүү, жана ошого жа-

раша тиешелүү өз ара ийкемдүү эмгек мамилелери-

нин зарылдыгын шарттайт [1]. Жумуш берүүчүлөр 

жана жумушка жалданып иштегендер да, өзгөчө жаш-

тар эмгек ресурстары, алардын сапаттык көрсөткүч-

төрү аймактык жана улуттук эмгек рынокторунун өз-

гөрүп жаткан талаптарына жана шарттарына ылайык-

ташы керек.  

Белгилей кетсек, коомдо болобу, дүйнөлүк мас-

штабда болобу, ар бир экономикалык кризис өзүнүн 

“сабактарын” кошо алып келет, ошондуктан, ар бир 

мамлекет, анын ичинде Кыргыз мамлекети да учурда 

дүйнөлүк масштабдагы пандемия кризисинин кесе-

петтерин өтө кылдаттык менен талдап, конкреттүү 

механизмдерди иштеп чыгыш керек, анын ичинде эм-

гек ресурстарын жайгаштыруу жана жаштардын жи-

гердүү аракеттерин колдоо, аймактарда орто жана ча-

кан ишканаларды түзүү, аны  менен жаш ишкерлерди 

натыйжалуу иштетүү. Жакынкы жылдарда ушул ба-

гытта иштесек, биздин оюбузча, улуттук экономика-

быздын абалы салыштырмалуу түрдө оңолот, калк-

тын турмуш деңгээли, жашоо шарттарынын стандарт-

тары жогорулайт. 

